8нче сыйныф (рус төркеме) өчен татар теленнән эш программасына аннотация
Укыту- тәрбия эше рус телендә алып барыла торган мәктәпләрдә рус балаларына татар телен өйрәтүнең төп максаты һәм бурычлары түбәндәгеләрдән гыйбарәт:

 -укучыларның гомуми белем мәктәбендә үзләштергән белемнәрен һәм сөйләм күнекмәләрен камилләштерү һәм тирәнәйтү;

-тел күренешләрен танып белергә, чагыштырырга, гомумиләштерергә күнектерү;

-татар телен халыкның рухи, әхлакый, мәдәни хәзинәсе буларак аңларга ирешү;

-татар теленнән алган белемне сөйләм телендә куллана белү; 

-алган белемнәрне җанлы аралашу шартларында кулланырга өйрәтү;

-укучыларның орфографик, пунктацион граматолылык дәрәҗәсен камилләштерү.

  Эш программасы Татарстан Республикасы  Мәгариф һәм фән министрлыгы тарафыннан рәхсәт ителгән үрнәк программага  нигезләнеп  төзелде – 2014 ел. 
Дәреслек: Рус телендә төп гомуми белем бирү оешмаларында укытучылар өчен дәреслек (Татар телен өйрәнүче укучылар өчен). 8нче сыйныф. Казан.”Татармультфильм” нәшрияты. Р.З.Хәйдәрова, Р.Л. Малафеева, 2015 ел.                                                                                                                   

8 нче сыйныф укучыларының белем, осталык һәм күнекмәләренә төп таләпләр

-Эчтәлеге һәм күләме ягыннан укучыларның яшь үзенчәлекләренә туры килгән бәйләнешле сөйләмне тыңлап аңлау һәм, үз фикерләреңне белдереп, төп мәгълүмат турында хәбәр итү; җанлы аралашу барышында сөйләмнең эчтәлегенә төшенү һәм фикер алуда катнашу.

-Коммуникатив максатларны аңлап, аралашу ситуацияләренә бәйле диалог яки монолог төзү; тәкъдим ителгән тема буенча эзлекле һәм аңлаешлы монологик сөйләм (тасвирлау, хикәяләү, фикер йөртү) булдыру; татар сөйләм этикеты гыйбәрәләреннән файдаланып, әңгәмә кору.
- Бәйләнешле текстларны рус теленнән татарчага язмача тәрҗемә итү. 
- Аралашу темаларына бәйле язма сөйләм булдыру.  
- Рәсми кәгазьләр (белдерү, хат, тәрҗемәи хәл, гариза) язу.
- Татар  әдәби теленең орфоэпик, орфографик, лексик, грамматик, пунктуацион нормаларына нигезләнеп, телдән яки язма сөйләм оештыру күнекмәләренә ия булу;
- төрле аралашу сфераларыннан чыгып, телдән яки язмача хәбәрләмә әзерли алу;

- телара, антонимнар, синонимнар, фразеологик һәм башка төр сүзлекләрдән куллана һәм файдалана белү;

Тыңлап аңлау 

Төрле төрдәге тыңлап аңлау күнегүләрен үти белү; сүзләрне, җөмләләрне аңлап тәрҗемә итә белү; тәкъдим ителгән текстны тыңлап, эчтәлеге буенча сорау бирә, сорауларга җавап бирә белү; зур булмаган аутентив яки адаптацияләнгән  әдәби әсәрләрдән өзекләрне, информацион характердагы текстларны, газета-журналлардан мәкаләләрне тыңлап аңлап, эчтәлеге буенча фикереңне әйтә, аралашуга чыга белү;

Сыйныфташларыңның сөйләмен тыңлап аңлау һәм аларга үз фикереңне аңлата белү, алар белән әңгәмә кору, әңгәмәдә катнаша белү.

Диалогик сөйләм

Сорау, җавап, килеш(мә)ү, шикләнү һәм башка репликаларны дөрес кулланып, әңгәмә кору, сөйләшә белү; аралашуда катнаша, аны туктата һәм яңадан башлый белү; парда, төркемдә сөйләшү барышында үз фикереңне аңлата, раслый, дәлилли белү, ситуация аңлашылмаганда, сорау биреп, сөйләм барышын ачыклый белү; терәк схемалар кулланып, ситуация буенча әңгәмә кора белү; татар сөйләм этикеты үрнәкләреннән урынлы файдаланып әңгәмә кору, сөйләшә белү.

Монологик сөйләм

Программада тәкъдим ителгән темалар буенча тиешле эзлеклелектә текст төзи һәм аның эчтәлеген сөйли белү; конкрет ситуациягә үз карашыңны, төрле вакыйгалар, яңалыкларны хәбәр итә белү; монологик сөйләмдә кереш, эндәш сүзләрне кулланып, орфоэпик һәм грамматик нормаларны саклап, үз фикереңне төгәл җиткерә белү;өйрәнгән текстны үз сүзләрең белән сөйләп бирә белү; өйрәнгән шигырьләрне яттан сәнгатьле сөйли белү.
Уку

Программада тәкъдим ителгән текстларны, татар теленең әйтелеш нормаларын саклап, сәнгатьле һәм аңлап уку;

текстның эчтәлегенә нигезләнеп, контекст буенча яңа сүзләрнең мәгънәсен аңлый белү; таныш булмаган текстны эчтән укып, аның төп фикерен таба белү; таныш булмаган сүзләрнең, төзелмәләрнең тәрҗемәсен сүзлектән таба белү.

 Язу

Өйрәнелгән темалар буенча актив куллануда булган  сүзләрне дөрес яза белү; конкрет бер тема буенча хикәя төзи белү; прагматик текстлар (рецептлар, белдерүләр, афиша һ.б.), эпистоляр жанр текстлары (шәхси һәм официаль хатлар, котлаулар һ.б.) яза белү; үзеңне борчыган проблемага карата үз фикерләреңне язмача җиткерә белү; тәкъдим ителгән текстның эчтәлегенә нигезләнеп, аны үзгәртеп яки дәвам итеп яза белү.

8 нче сыйныфның рус төркемендә татар теле буенча планлаштырылган  нәтиҗәләр.
	Тематик бүлек 
	Предмет нәтиҗәсе
	Метапредмет нәтиҗәләр
	Шәхескә кагылышлы нәтиҗәләр:

	Күп укыган – күп белер. 

	Күп укыган – күп белер. 

Классташларның  укуы, билгеләр алуы, өй эшен эшләү, дәрестә катнашу. 

Яхшы уку серләре , яхшы уку өчен кирәкле сыйфатлар. Интернет аша үз белемеңне күтәрү. 
	Танып белү нәтиҗәләре:

· фикерләүне үстерү белән бәйле психик функцияләр: логик фикерләү, сәбәп-нәтиҗә бәйләнешләрен табу, индуктив, дедуктив фикерли белү;

· иҗади һәм эзләнү характерындагы  проблеманы  билгеләү, аларны  чишү  өчен алгоритм булдыру;

·  объектларны  чагыштыру, классификацияләү  өчен уртак билгеләрне  билгеләү;

· төп мәгълүматны  аеру, укылган яки тыңланган мәгълүматның эчтәлегенә бәя бирә белү; 

· тиешле мәгълүматны табу өчен, энциклопедия, белешмәләр, сүзлекләр, электрон ресурслар куллану.

Регулятив нәтиҗәләр:

· уку хезмәтендә үзеңә максат куя, бурычларны билгели белү; 

· эш тәртибен аңлап, уку эшчәнлеген оештыра, нәтиҗәле эш алымнарын таба  белү;

· уку эшчәнлеге нәтиҗәләрен контрольгә ала белү;

· билгеләгән  критерийларга таянып, эш сыйфатына бәя бирә белү;

· укудагы уңышларның, уңышсызлыкларның сәбәбен аңлый, анализлый белү; 

· ихтыяр көче, максатчанлык, активлык кебек сәләтләрне формалаштыру; 

Коммуникатив нәтиҗәләр:

· әңгәмәдәшеңнең фикерен тыңлый, аңа туры килерлек җавап бирә белү;

· әңгәмәдәш  белән  аралашу калыбын төзү;

· аралаша белү сәләтен үстерү (аралашучанлык, хислелек, эмпатия хисләре);

· парларда һәм күмәк эшли белү;

· мәгълүматны туплау өчен, күмәк эш  башкару;

· әңгәмәдәшең белән сөйләшүне башлый, дәвам итә, тәмамлый белү.
	· шәхесара һәм мәдәниятара аралашуда  татар теленә карата ихтирамлы караш булдыру һәм аны яхшы өйрәнү теләге тудыру; 

· әхлакый кагыйдәләрдә ориентлашу, аларны үтәүнең мәҗбүрилеген аңлау;

· текстлардагы төрле тормыш ситуацияләренә һәм геройларның          гамәлләренә гомүмкешелек нормаларыннан чыгып бәя бирү;

“гаилә”, “туган ил”, “мәрхәмәтлелек” төшенчәләрен кабул итү, “башкаларга карата түземлелек, кайгыртучанлык”, “кеше кадерен белү” кебек хисләр формалашу

	Мин һәм минем яшьтәшләрем. 

	Мин һәм минем яшьтәшләрем. 

Яшьтәшләрең белән аралашу. Яшьтәшләр белән аралашу кагыйдәләре. Яшьтәшләрнең тышкы кыяфәте һәм эчке сый фатлары. Матур киенү серләре. Яраткан шөгыльләр: музыка, бию, рәсем ясау, уку һ.б. 
	
	

	Табигать һәм кеше. 

	Табигать һәм кеше.               Табигать төшенчәсе. Бүгенге экологик проблемалар. Табигать байлыгы. Урман – кешенең якын дусты. Табигать һәм без, табигатьтәге кызыклы күренешләр
	
	

	Туган җирем – Татарстан 

	Туган җирем – Татарстан 

Татарстанның табигате. Татарстанның башкаласы Казан, аның  бүгенге йөзе: башкаладагы үзгәрешләр, спорт корылмалары, ял итү урыннары, тарихи урыннары.
	
	

	
	Грамматика                                1.Хикәя фигыльнең заман формаларын (хәзерге, үткән, киләчәк) сөйләмдә куллануны ныгыту.                                              2.Сан төркемчәләрен гомумиләштереп кабатлау.          3.Билгеләү, билгесезлек, юклык, тартым алмашлыкларының сөйләмдә еш кулланыла торган очраклары белән таныштыру.        4.Сыйфат фигыльнең барлыкта һәм юклыкта заман формаларын сөйләмдә куллану.                           5.Хәл фигыльне сөйләмдә куллану.    6.Бәйлек һәм бәйлек сүзләрне сөйләмдә куллану.               7.Җыйнак һәм җәенке җөмләләрне сөйләмдә куллану.                        8.Гади фигыль хәбәрле (Мин татарча беләм), исем хәбәрле (Безнең гаиләбез тату) һәм тезмә фигыль хәбәрле (Мин укырга яратам) гади җөмләне таный, аера белү.                                              9.Тиңдәш кисәкле җөмләләрне таный, аера белү.
	
	


Укыту фәненең  эчтәлеге
	Бүлек исеме
	Кыскача эчтәлек
	Сәг. саны

	Күп укыган күп белер
	Белем бәйрәме. Исемнәрнең тартым белән төрләнеше. Хикәя фигыль.Хикәя фигыльнең заман формаларын сөйләмдә куллану. “Безнең  йорт малайлары”     шигырендәге  лексик-грамматик  материал. Билгесез үткән заман хикәя  фигыль. Билгесез үткән заман хикәя фигыльнең зат-сан белән төрләнеше. Билгеле киләчәк заман хикәя фигыль. Билгесез киләчәк заман хикәя фигыль. Хәл фигыль. Шарт  фигыльнең зат-сан белән төрләнеше.    Инфинитив. 
	19

	Мин һәм минем яшьтәшләрем
	Сыйфат ясагыч кушымчалар . Сыйфат. Алынма сүзләр. Исем фигыль. Исем  фигыльнең барлык, юклык формалары. Сыйфат фигыль. Сыйфат фигыль формалары. Алмашлыклар. Билгеләү алмашлыклары. Җөмлә кисәкләре.
	24

	Табигать  һәм кеше
	Ия белән хәбәр. Алар арасында сызыкча куелу очрагы. Теләк белдерү формалары. Теркәгечләр. Теркәгеч төркемчәләре. Сыйфат дәрәҗәләре. Ясалышы ягыннан исем төрләре.
	14

	Туган җирем- Татарстан
	Саннар. Казан – спорт шәһәре. Гади һәм җәенке җөмләләр. Казан  Кремле.Сөембикә манарасы. Туган җирем – Татарстан.
	13

	Барысы
	
	70


8нче сыйныф (рус төркеме) өчен татар әдәбиятыннан эш программасына аннотация
Укыту- тәрбия эше рус телендә алып барыла торган мәктәпләрдә рус балаларына татар әдәбиятын өйрәтүнең төп максаты һәм бурычлары түбәндәгеләрдән гыйбарәт:

− Татарстан төбәгендә яшәп, җирле халык белән аралашкан укучыларны төбәкнең әдәби-мәдәни байлыгы белән якыннан таныштыру;
− татар әдәбияты турындагы мәгълүматларны төрле халык фольклоры, әдәбияты, мәдәнияте, милли образлары белән чагыштырма-типологик аспектта бирү;
− татар халык авыз иҗаты турында тулы күзаллау булдыру, аны баланың үз туган халыкының рухи җәүһәрләре белән чагыштырырга күнектерү;
− татар әдипләре, мәдәният әһелләре турында күзаллау булдыру, аларны танырга, аңларга, башка халык сүз сәнгатен үстерүчеләр белән чагыштырма планда бәяләргә өйрәтү;
 − татар, рус, Россиядә яшәүче башка халыклар, бөтендөнья әдәбияты белеме казанышларының уртак нигезен аңлау, аларны үстерү һәм киңәйтү.
Әлеге максат һәм бурычларга ирешү өчен, түбәндәге принциплар истә тотылырга тиеш. Рус телендә сөйләшүче балалар өчен татар әдәбиятының асылын төшендерү укытучының сүз сәнгате серләрен яхшы белүен, иҗади эшләү күнекмәләре булуын таләп итә. Мәктәп баласына сүз сәнгатенең серләрен ачуда эстетик принцип (укытучының матурлыкны күрә алуы һәм башкаларне да күрергә өйрәтә алуы), эзлеклелек (укучы алган белемнең тулыланып, баеп баруы), әдәбиятны сүз сәнгате буларак өйрәнү (татар телендә язылган әсәрләрдә әдәби образларны ачу үзенчәлекләре, татар теленең матурлыгын күрергә өйрәтү), күләме ягыннан кечкенә булган әсәрләргә шәхси мөнәсәбәт булдыру, ягъни психологик принцип (мәктәп баласының яшь үзенчәлекләрен, әдәби әзерлек дәрәҗәсен исәпкә алып эш итү) ярдәмгә килә. Аерым игътибар коммуникативлык принцибына бирелә. Бу принципның өстен чыгуы рус телендә сөйләшүче укучыларның әдәби әсәр аша татар теленең серләренә тирәнрәк төшенүләре, матур әдәбият әсәрен сорауларга нигезләнеп сөйли алуы, үз фикерләрен ачык әйтә алуы, әдәби әсәрнең аралашу чарасына әверелүе белән дә бәйле. Укучыларның әдәби әсәрне кабул итү һәм әдәби үсеш  үзенчәлекләрен исәпкә алып, дифференциацияләү (аерым төркемнәргә аерып, бүлеп эшләү) һәм интеграцияләү (татар теле һәм рус әдәбияты дәресләрендә алынган теоретик белемнәрне һәм гамәли эш күнекмәләрен файдалану) дә үзәккә алына.
  Эш программасы Татарстан Республикасы  Мәгариф һәм фән министрлыгы тарафыннан рәхсәт ителгән үрнәк программага  нигезләнеп  төзелде – 2014 ел. 
Дәреслек: Татар әдәбияты, Рус телендә гомуми белем бирү оешмалары  өчен дәреслек (татар телен өйрәнүче укучылар өчен).8 нче с-ф. Ике кисәктә. Мотыйгуллина Ә.Р., Ханнанова Ә.Р., Вәлиуллина Р.Һ. , Казан, Мәгариф- Вакыт, 2015.                                                                              
8 нче сыйныф укучыларының белем, осталык һәм күнекмәләренә төп таләпләр

әдәби әсәрләрне, сүзләрен  дөрес әйтеп, йөгерек уку;
– авторның әйтергә теләгән фикерен аңлау, үз мөнәсәбәтен белдерү, өлешләргә бүлә һәм планын төзи белү;
– әдәби − теоретик төшенчәләрне рус әдәбият белеме белән тәңгәлләштерү;
– татар әдәбиятының дөнья культурасында тоткан урынын аңлау;
– авторларның тормыш юлы һәм иҗаты турында кыскача күзаллау;
– 6 нчы сыйныф өчен минимумга кергән әсәрләрнең кыскача эчтәлеген, төп геройларын, күтәрелгән проблеманы белү;
– 10 −12 татар, рус, чит ил язучысы, шагыйрьләре исемнәрен һәм алар язган әсәрләрне белү;
– 3 − 4 сәнгать әһеленең тормышы, иҗаты турында мәгълүматлы булу;
– Казан һәм Татарстан төбәгендәге мәдәният учаклары (музей, театр, концерт залы, һ. б.), балалар матбугаты турында белү;
– төрле халыкларның фольклор үрнәкләрен  татар халык авыз иҗаты белән чагыштыру;
– төрле халыкларның киң таралган мифларыннан хәбәрдар булу, берничә мисал китерә белү;
            – мәкаль белән әйтем, миф белән әкият, халык җыры белән автор җыры арасындагы аерманы белү;
– төрле авторларның 2 − 3 шигырен яттан сөйли белү;
– сүзлекләр, энциклопедияләр, Интернет-ресурслардан файдаланып, үзенә кирәкле материалны табу;
– төрле темаларга проект эше яклау;
– әдәби әсәрне тормыш белән бәйләп, үз гамәлләренә бәя бирү.
Укыту һәм тәрбиянең гомуми нәтиҗәләре иҗтимагый, шәхси, танып-белү һәм коммуникатив үсешне тәэмин итеп, укучыларның белемнәрен, күнекмәләрен үстереп, дөньяны танып белүгә әзерләп, хезмәттәшлеккә, үзлегеннән белем алуга, камиллеккә омтылучы шәхес тәрбияләүгә барып тоташа.
Укытуның көтелгән нәтиҗәләре (ФДББС буенча)

	Бүлек исеме
	Предмет нәтиҗәләре
	Метапредмет нәтиҗәләре
	Шәхескә кагылышлы нәтиҗәләр

	
	Укучы өйрәнәчәк
	Укучы үзләштерү мөмкинлеге алачак
	
	

	Тарих китабында безнең өчен бик күп хатирәләр саклана...
	Фольклор жанрларын искә төшерү, мисаллар китерү. Риваять, легендалар турында мәгълүмат алу, үзенчәлекләрен билгеләү, халык авыз иҗаты әсәрләрен әдәби әсәрләрдән аера белү. Җыр төрләре, мәкаль,әйтемнәр,  белән танышу, аларның охшаш һәм аермалы якларын табу. 
	Фольклорның төп жанрларын, халык авыз иҗаты әсәрләрен әдәби әсәрләрдән аера алу, аларда үткәрелгән төп фикерне исбатлый белү. Җырны уку, тыңлау, өлешләргә бүлү, анализлау.

Халык авыз иҗаты аша халкыбызның үткәнен, тарихын күзаллау.
	Регулятив күнекмә (Р).  Дәреснең проблемасын һәм максатын формалаштыру, аның чишелеш юлларын билгеләү.

 Танып-белү күнекмәсе (Т). Аңлап уку, чагыштыра,  дөрес нәтиҗә ясый белү. Фантазия һәм чынбарлыкны аера белү.
Коммуникатив күнекмә (К). Яшьтәшләре белән төркемгә берләшә, индивидуаль һәм төркемдә эшли белү.
	Татар халкының   теленә, диненә, мәдәни 
мирасына хөрмәт белән 
карау; милли горурлык, гражданлык хисләре формалаштыру.


	Онытылмас еллар
	Рәссам Виктор Куделькин иҗатын өйрәнү.                             Р. Әхмәтҗанов, 

Ф. Кәрим , Т.Миңнуллин, 

М. Кәрим, 

Ч. Айтматов, 
К.Булатова,  
Н.Әхмәдиев  кебек шәхесләрнең тормыш һәм иҗат юлларының төп фактларын өйрәнү, шигырьләре белән танышу.
	Рәссамнар турында белешмә табу. Әдәбият һәм рәсем сәнгатенең үзенчәлекләрен билгеләү.

Өстәмә материалларны эзләү, уку, өйрәнү, нәтиҗә ясап, аны яклау. Халкыбыз тормышы, тарихы турында күзаллау.

	Р.Мөстәкыйль рәвештә дәреснең проблемасын һәм максатларын формалаштыру.
Т. Үз фикерләрен формалаштыра белү. Мөстәкыйль рәвештә төрле текстларны уку, өстәмә материалларны таба һәм куллана белү.
К. Иптәшләре алдында чыгыш ясау. 

	Матурлыкны күрә белү, туган төбәгебез шагыйрьләренең иҗаты белән кызыксыну,  туган телеңне, туган төбәгеңнең, милләтеңнең тарихын һәм мәдәни мирасын белү.  



	Ана-изге, Ана-бөек, аңа-дан!            
	Ш. Камал, И. Салахов,  С. Хәким, Р.Миңнуллин, М.Галиев, Ш.Хөсәенов, 

Ф. Садриевнең тормыш һәм иҗат юлларының төп фактларын өйрәнү, истә калдыру; әдәби текстны сәнгатьле уку, кабул итү һәм анализлау.
	Язучыларның тормыш юлын, иҗатын сөйләү; 

әдәби әсәрләрнең идея -тематикасы, образлар системасы һәм сюжет элементларын белү.

Кеше тормышында ана, гаилә,  ролен аңлау. 


	Р. Үз фикереңне раслау өчен, дәлилләр сайлый белү. Әдәби әсәрдәге вакыйгаларны тормыш белән бәйләү, чагыштыра, нәтиҗә чыгара белү. 
Т. Әдәбиятны тел белеме белән бәйләп, әдәби әсәр теленең үзенчәлекләрен аңлау. 
К. Тема буенча сораулар төзеп, бер-берсе белән аралашу.


	Тормышта үз урыныңны күзаллый башлау. Яхшылык, явызлык төшенчәләрен аңлау.

	Көлсәң-көл, еласаң-ела!
	Сатирик  журналлар белән танышу.         Г. Камал, Гамил Афзал, Зәки Нури  турында белешмә һәм  иҗат юлларының төп фактларын өйрәнү, истә калдыру. Сарказм, пародия, эпиграмма турында белешмә алу.

	Язучыларның тормыш юлын, иҗатын сөйләү; 

тәрҗемә әсәрләрнең идея-тематикасы, образлар системасы һәм сюжет элементларын белү.
Өйрәнгән әдәби-теоретик төшенчәләрне истә калдыру.


	Р. Үз гамәлләреңә төзәтмәләр кертә белү. Уку мәсьәләләренең дөреслегенә, аны чишкәндәге үз мөмкинлекләреңә бәя бирә белү.

Т.Укучының үз эшчәнлеген мөстәкыйль  рәвештә  оештыра белүе, бәяләве, мөстәкыйль рәвештә теманы, куелган проблеманы ача белү, фикер йөртү. 

К. Төрле темаларга әңгәмәләр кора белү.
	Активлыкка, мөстәкыйль фикер йөртүгә, акыл һәм рухи эшчәнлеккә өйрәтү, шәхес буларак формалашуны дәвам иттерү. 

Төрле мәгълүмат чараларын танып-белү һәм аралашу мәсьәләсен хәл иткәндә куллана белү.

	Даһи гомере-халкы хәтерендә!
	Ренат Харис, Зөлфәт, Галия Кайбицкая, Рабит Батуллаларның тормыш һәм иҗат юлларының төп фактларын өйрәнү, истә калдыру; әдәби текстны сәнгатьле уку, кабул итү һәм анализлау.
	Аерым автор, аның әсәре, гомумән әдәбият турында тиешле мәгълүматны белешмә әдәбият, вакытлы матбугат, Интернет чаралары һ.б. аша эзләү.
	Р.Максатка ирешү юлларын билгеләү. Бергәләп эшләгәндә, бердәм карарлар кабул итә белү.

Т. Образларга характеристика бирә белү. Әдәби әсәрдәге вакыйгаларны тормыш белән бәйләү, чагыштыра, нәтиҗә чыгара белү. 
К. Күмәк эш вакытында, бигрәк тә фикерләр төрле булганда, бер фикергә килә белү.
	Башка кешеләр белән диалог оештырырга әзер һәм сәләтле булу һәм үзара аңлашуга ирешә, 

юл куя белү сәләтен үстерү.

Үз алдыңа максатлар куя һәм аларны үтәргә әзер булу.

Горурлык хисе, көчле рух уяту

	Табигатьнең дә җаны, рухы бар.
	Айдар Хәлим, Гарәфи Хәсәнов, Камил  Кәримов  тормыш һәм иҗат юлларының төп фактларын өйрәнү, истә калдыру; әдәби текстны сәнгатьле уку, кабул итү һәм анализлау.
	Язучыларның тормыш юлын, иҗатын сөйләү; 

тәрҗемә әсәрләрнең идея-тематикасы, образлар системасы һәм сюжет элементларын белү.
Өйрәнгән әдәби-теоретик төшенчәләрне истә калдыру.


	Р. Уку проблемасын чишү юлларын билгеләү. Үз һәм иптәшләренең эшен дөрес бәяләү

Т. Укылган әсәрләрне вакыйгаларга бүлү, уртак бәйләнешләрне табу, чагыштыру, тарих, тормыш белән бәйли,

гомумиләштерә һәм нәтиҗә чыгара белү. Бәйләнешле текст төзи белү.

 К. Фикер кабул иткәнче, төрле җавапларны тыңлау, чагыштыру, нәтиҗә ясау, үз фикереңне белдерү. Чыгышлар ясый, үз эшеңне яклый белү.
	Үз һәм иптәшләренең эшенә гадел караш, максатчанлык, эшеңне ахырына кадәр җиткерү теләге формалаштыру.

Шәхеснең әхлакый-рухи сыйфатларын камилләштерү, күпмилләтле илебезгә карата ярату хисләре, татар әдәбиятына һәм башка халыклар әдәбиятына, мәдәниятына ихтирамлы мөнәсәбәт тәрбияләү.


Уку фәненең  эчтәлеге
	Бүлек исеме
	Кыскача эчтәлек
	Сәгать саны

	Тарих китабында безнең өчен бик күп хатирәләр саклана
	Халык авыз иҗаты. Фольклор жанрлары буларак риваятьләр, аның ничек барлыкка килүе. Риваять төрләре. Тарихи риваятьләр. Татар халыкының “Сихерче кыз” риваяте. Әсәрдә Казан образының бирелеше, тарихы. Әлеге риваятькә хас әкияти алымнар. Топонимик риваятьләр. Татар халкының “Гали тугае” риваяте. Урта гасыр Европа халкының “Моргана”риваяте. Шәһәр, авыл, тау һәм елга атамаларының килеп чыгышы. Легендалар. Аның төрләре. Легенданың риваятьтән аермалы яклары. Татар халкының «Зөһрә кыз» легендасы. Легендада Зөһрә образының бирелеше. Әсәрдә хыял мотивлары, аның кеше язмышын ачудагы роле. Әсәрдә гаиләдәге мөнәсәбәтләрнең бирелеше. Музыка уен кораллары, аларның халык тормышындагы роле.

	Без тарихта эзлебез
	Тарихи ядкарьләр буларак cәяхәтнамә һәм елъязма жанрлары. Ибне Фадлан – X гасырның беренче яртысында яшәгән гарәп сәяхәтчесе. Ибн Фадланның 921 – 922 нче елларда Болгар дәүләтенә сәфәре вакытында язылган сәяхәтнамәсе. Болгар дәүләтенең ил тарихындагы роле. Ил башлыгы Алмыш хан. Фатих Кәрими. Әдип һәм журналист тормышы һәм иҗат юлы. Аның Европа илләренә сәяхәте, бу сәяхәтнең максаты. «Аурупа сәяхәтнамәсе» әсәреннән өзек. Европа илләрендәге культура учаклары, Петербург китапханәсе турында мәгълүмат. «Аурупа сәяхәтнамәсе»нең әдәби роле. Миргазиян Юныс. Язучының тормыш юлы, иҗаты турында белешмә. Татар әдәбиятында диңгезчелек (маринистика) жанрына нигез салуы. Язучының “Су” хикәясе. Әдәбият теориясе. Тарихи роман турында төшенчә. Тарихи һәйкәл буларак Казан Кремле, аның төзелү тарихы. Кремльнең бүгенге торышы. Габдулла Тукай. Язучының 1895 нче елда Җаек (Уральск) шәһәренә китүе. Анда Тукайның җәмәгать эшлеклесе, журналист, тәрҗемәче һәм шагыйрь буларак формалашуы. 1907 нче елда кире Казанга кайтуы. Шагыйрь иҗатының Казан чоры. Казанда аралашкан дуслары, балалар әдәбиятына һәм халык әдәбиятын өйрәнүгә керткән өлеше, театр эшчәнлегенә игътибары, сәяхәтләре, иҗтимагый эшчәнлеге. “Әл-ислах” газетасындагы эшчәнлеге. Габдулла Тукайның “Пар ат” шигыре. Аның язылу тарихы. “Пар ат” шигыренең лирик герое, аның кичерешләре, өметләре. Пар ат образының символикасы. Табигать, кучер образларының бирелеше, мәгънәләре. Бакый Урманченың “Пар ат” шигыренә иллюстрациясе. Картинада Габдулла Тукай шигырендә сурәтләнгән вакыйганың бирелеше. Габдулла Тукай исемендәге Дәүләт премияcе. Премиянең беренче лауреатлары.
Күренекле рәссам, сынчы Бакый Урманченың (1897 – 1990) тормышы. Ул тудырган скульптур портретлар, картиналар. Наҗар Нәҗми. Шагыйрьнең тормыш һәм иҗат юлы. Аның Тукай шәкерте булуы, аның идеяләрен үстерүе. Н.Нәҗми иҗат иткән әсәрләрдә Тукай образының бирелеше, мәгънәсе. Шагыйрьнең «Татар теле» әсәрендә Тукай традицияләрен дәвам итүе. Н.Нәҗминең Бөек Болгарга сәфәре турындагы “Агыйделдә ак пароход” әсәреннән өзек. Әсәрдә сурәтләнгән “түгәрәк өстәл”, анда катнашкан язучылар. Әсәрнең әдәби мәгънәсе, кыйммәте.

	Онытылмас еллар
	Гариф Ахунов. “Замандашлар портреты” әсәреннән өзек. Язучының әсәрдә рәссам Виктор Куделькинның иҗатын яктыртуы, аның картиналары турында уйланулары. Рәссам иҗатында М.Җәлил образы, аның бирелеше, иҗатчының халык язмышының кискен дәверләрен полотнода сурәтләве. В.Куделькинның “Билгесез биеклектә” картинасы, Бөек Ватан сугышы. Сугыш турындагы җырлар. Роберт Әхмәтҗановның “Озатып вокзаллар каршында…” (“Солдатлар”) шигыре. Сугышка баласын озаткан Ана образы. Татар халкының “Герман көе” җыры. Музыка сәнгатенең матур әдәбият белән тыгыз бәйләнештә булуы һәм бер-берсенә йогынтысы. Фатих Кәримнең тормышы, иҗаты. Аның иҗатында сугыш темасы, образларның бирелеше. Шагыйрьнең “Ант” шигыре, «азатлык» һәм «явызлык» проблемалары. “Кыңгыраулы яшел гармун” поэмасы, андагы образлар системасы. Гармун һәм җыр образының роле. Әлеге лирик әсәрләрдә сугыш проблемасының бирелеше. Туфан Миңнуллин. Күренекле драматург, язучы, публицист һәм җәмәгать эшлеклесенең тормышы һәм иҗаты. “Моңлы бер җыр” драмасы. Әсәрдә М.Җәлил образының бирелеше, аның тоткынлыктагы тормышы. Драмада фәлсәфи мотивлар, фантастик алымнарның роле. Т.Миңнуллинның “Моңлы бер җыр” публицистик драмасы турында белешмә. Казанда Муса Җәлил һәйкәле һәм җәлилчеләргә куелган барельефлар. Марсель Сәлимҗанов. Режиссёрның тормышы, иҗаты. Аның татар профессиональ театрының, милли драматургиянең үсешенә керткән өлеше. Ринат Таҗетдинов. Халык артистының тормышы һәм иҗаты, ул тудырган онытылмас образлар. Фронт хатлары, аның халык тормышындагы роле. Муса Җәлилнең кызы Чулпанга язган хаты, Фәтих Кәрим хатлары. Татар әдәбиятында эпистоляр жанр. Әдәбият теориясе. Эпистоляр жанр турында төшенчә. Мостай Кәрим. Шагыйрь һәм язучының тормышы, иҗаты. “Билгесез солдат” шигыре. Шигырьдә билгесез солдат образы. Лирик геройның кичереше, шәхесләр язмышы. Чыңгыз Айтматов. Әдип турында белешмә. Аның “Анам кыры” әсәре. Әсәрдә Тулганай, Җир-ана образлары. Җыелма Җир-ана образына салынган мәгънә. Авторның сугыш турындагы уйланулары. «Анам кыры» повесте турында белешмә. Бүлектә үтелгәннәрне гомумиләштереп кабатлау

	Әтинең зур бүреге иртә киелде
	Клара Булатова. Шагыйрә турында белешмә. “Башым иям” шигыре, сугыш афәтенең шагыйрәнең балачагына тәэсире, хатирәләрендә калдырган эзе. Нур Әхмәдиев. Язучы иҗаты турында белешмә. “Җиңү көне” шигыре. “Минем туган көнем” хикәясе. Факил Сафин. Язучының тормыш юлы, иҗаты турында белешмә. “Тулганай” әсәреннән өзекләр. Тулганай образы, аның әсәрдәге башка образларны ачудагы әһәмияте. Әсәрдә кешелеклек, шәфкатьлелек проблемалары. Разил Вәлиев. Тормышы һәм иҗади эшчәнлеге. “Ватаным” шигыре. Сугыш, аның гади халык, балалар җилкәсенә алып килгән авырлыгы. Бүлектә үтелгәннәрне гомумиләштереп кабатлау

	Ана — изге, Ана — бөек, аңа — дан!

Аңлар өчен йөрәгенең олылыгын,

Туу кирәк кайчак безгә яңадан!
	Шәриф Камал. Әдипнең тормышы, иҗаты турында кыскача мәгълүмат. “Буранда” новелласы. Төп геройның язмышы. Аның эчке дөньясы, күңел халәте. Психологик алымнар. Әсәрдә Ана образына хас сыйфатлар. Әдәбият теориясе. Әдәби деталь. Матур әдәбиятта психологизм. Новелла турында төшенчә. Ибраһим Салахов. Язучының тормышы һәм иҗаты. Репрессияләнгән әдипләр язмышы. “Халык дошманы” төшенчәсе. “Ана тавышы” хикәясе (“Колыма хикәяләре” циклыннан). Ялгыз ананың аяныч язмышы, кичерешләре. Автор әйтергә теләгән фикер. Сибгат Хәким. Шагыйрьнең тормыш юлы, иҗаты турында мәгълүмат. Иҗатында яктырткан темалар. “Әнкәй” шигырендә Ана образына хас сыйфатлар. Лирик геройның хис-кичерешләр бирелеше. Сагыну хисе. “Җырларымда телим” шигыре. Шигырьнең эчтәлеге, поэтик яңгырашы, сурәтләү чаралары. Шигырьдә күтәрелгән проблемалар. Роберт Миңнуллин. Әдипнең тормыш юлы, иҗаты. Әдәбиятка булган мәхәббәте. Иҗатында яктыртылган темалар. “Әнкәй” шигыре. Ана образының бирелеше. Лирик геройның уйлары, кичерешләре. Марсель Галиев. Шагыйрьнең тормыш юлы, иҗаты турында мәгълүмат. “Су буеннан әнкәй кайтып килә” шигыре. Шигырьдә ана образы. Лирик геройның туган ягы турында  хис-кичерешләре. “Кабатланмас әкият” шигыре. Хыялда туган авыл күренеше. Балачакка кайту теләге, лирик геройның хис-кичерешләре. Ана образының бирелеше Луиза Батыр-Болгари. Композиторның тормыш юлы, иҗаты. Шәриф Хөсәенов. Әдипнең тормыш юлы һәм иҗаты турында мәгълүмат. Беренче драмалары турында белешмә. “Әниемнең ак күлмәге” (“Әни килде”) драмасы. Драмада ана образының бирелеше. Ананың язмышы, балаларына булган мәхәббәте. Автор әйтергә теләгән фикер. Шәриф Хөсәеновның “Әниемнең ак күлмәге” (“Әни килде”) драмасы турында. Драманың татар әдәбиятында тоткан урыны. Ана образы турында мәгълүмат. Аналар һәм балалар проблемасы. Фоат Садриев. Әдипнең тормыш юлы, иҗаты турында белешмә. “Таң җиле” романы. Романда бирелгән образларның язмышы, ана (Нуриәсма) образының бирелеше. Нәсимә белән Фәритнең үз-үзләрен тотышы, уллары Маратның авылда терелүе, сөйләшә башлавы, дуслар табуы. Авторның әйтергә теләгән фикере. Бүлектә үтелгәннәрне гомумиләштереп кабатлау.

	Көлсәң – көл, еласаң – ела!
	Беренче сатирик журналлар. Беренче сатирик журналлар турында белешмә.  Вакытлы матбугатны башлап җибәргән шәхесләр.   Әдәбият теориясе. Сатира турында төшенчә. Галиәсгар Камал. Әдипнең тормыш юлы, иҗаты, татар әдәбиятында тоткан урыны. “Банкрот” сатирик комедиясе. Сираҗетдин Туктагаевның тормыш, көнкүреше, уйлаган хәйләсе. Тирә-юньдәге образларның үз-үзләрен тотышы. Галиәсгар Камалның “Банкрот” комедиясе турында белешмә. Әсәрнең сәхнә тарихы. Әдип тарафыннан күтәрелгән проблема. Әдәбият теориясе. Конфликт турында төшенчә. Сарказм. Проза әсәрләрендә сатира. Гамил Афзал. Әдипнең тормыш юлы, иҗаты турында кыскача мәгълүмат. Юмор-сатира өлкәсендә тоткан урыны “Юл газабы” хикәясе. Хикәяләүче авторның язмышы турында белешмә. “Тәвәккәл әби” шигыре. Әбинең аянычлы язмышы, эш-гамәлләре.  Шигырьнең эчтәлеге, поэтик яңгырашы. Автор идеясе. Сурәтләү чаралары. Шигырьдә күтәрелгән проблемалар. Әдәбият теориясе. Сатирик шигырь. Ирония турында төшенчә. Зәки Нури. “Пародия”. Пародиянең язылу стиле. Пародиягә салынган эчтәлек. Төрле шәхесләргә багышланган эпиграммалар. Эпиграммаларда сарказм. Әдәбият теориясе. Пародия турында төшенчә. Эпиграмма. Бүлектә үтелгәннәрне гомумиләштереп кабатлау.

	Даһи гомере – халкы хәтерендә!
	Ренат Харис. Шагыйрьнең тормыш юлы, иҗаты турында белешмә. “Гармунчы” поэмасы. Поэманың эчтәлеге. Лирик геройның бирелеше. Поэмада кулланылган сурәтләү чаралары. Гармуннан чыккан көйләрнең сурәтләнеше. “Ике гөл” шигыре. Шигырьнең идеясе, төзелеше. Шигырьгә салынган мәгънә. Автор әйтергә теләгән фикер. Зөлфәт. Әдипнең тормыш юлы, иҗаты турында белешмә. Юмор-сатира өлкәсендә  ирешкән уңышлары. “Шигырем – ачык!”, “Шундый чагы әле җанымның” шигырьләре. Аларда лирик геройның хис-кичерешләре. Әдип шигыренә хас үзенчәлекләр.  Әдәбият теориясе. Документаль повесть жанры. Галия Кайбицкая. Актрисаның тормыш юлы турында белешмә. Татар музыка сәнгатен һәм операсын үстерүгә керткән өлеше. Рабит Батулла. Әдипнең тормыш юлы, иҗаты турында белешмә. Төрле жанрларда иҗат итүе. “Бию” кыйссасы. Рудик белән бәйле, госпитальдә булган көлкеле вакыйганың әдәби гәүдәләнеше. Яшь талантның беренче уңышы. Бүлектә үтелгәннәрне гомумиләштереп кабатлау.

	Табигатьнең дә җаны бар.
	Айдар Хәлим.  Әдипнең тормыш юлы, иҗаты турында белешмә. “Өч аяклы ат” повесте. Әсәрнең эчтәлеге. Кәбирнең язмышы, атка мөнәсәбәте. Аның тирәсендә булган башка геройларның үз-үзләрен тотышы. Ат образының бирелеше. Гарәфи Хәсәнов. Әдипнең тормыш юлы, иҗаты турында белешмә. “Беренче күк күкрәү” хикәясе. Язгы табигать күренешенең сурәтләнеше. Геройның язгы табигать турында уйлары, хис-кичерешләре. Беренче күк күкрәү мизгелләренең тасвирланышы. Камил Кәримов. Әдипнең тормыш юлы, иҗаты турында белешмә. “Тимергали бабай хикәяте” хикәясе. Хикәянең эчтәлеге. Авторның Сабантуй бәйрәмен тасвирлау үзенчәлеге. Заманга хас булган атрибутларның бирелеше (кулъяулык бирү, аулак өй күренеше һ.б.). “Ялкын” журналы. Журналның тарихы. Журнал рубрикалары. Мәкаләләрнең эчтәлеге. Ел дәвамында үтелгәннәрне гомумиләштереп кабатлау.

